
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᖅ, ᐋᖅᑭᒋᐊᖅᑕᐅᕗᖅ ᐱᖁᔭᖅ 
(ᐊᖏᖅᑕᐅᔪᖅ ᔫᓂ 8, 2012) 

 
ᑕᐃᒪᐃᒻᒪᑦ, ᓄᓇᕗᑦ ᑲᒥᓯᓇᖓᑦ, ᒪᓕᒡᓗᒍ ᐊᑐᕐᓗᓂ ᐅᖃᐅᔾᔨᖅᑕᐅᓂᖓᓄᑦ 
ᐊᖏᕐᓂᖓᓄᓪᓗ, ᒪᓕᒐᓕᐅᖅᑎᓄᑦ, ᐊᑐᖅᑎᑕᐅᓃᑦ ᐃᒪᖏᓕᖓᕗᑦ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᖅ.  
 
2. ᐅᑯᐊ ᐃᓚᔭᐅᕗᑦ ᖄᖏᐅᑎᓗᒍ ᐃᓚᖓ 39.8:  
 
 ᐃᓚᖓ V.2 
 

ᐅᓇᑕᖅᑐᒃᓴᓄᑦ ᓄᖅᑲᓚᐅᑲᖕᓂᖅ 
 
ᑐᑭᖏᑦ 
39.9.  ᑕᕝᕙᓂ ᐃᓚᖓᓂ,  
 
“ᑐᐊᕕᕐᓇᖅᑐᖃᖅᑎᓪᓗᒍ” ᑐᑭᓕᒃ ᒪᓐᓇᒧᑦ ᑐᕌᖓᔪᖅ ᖃᓄᐃᑦᑐᖃᓕᒑᑎᓪᓗᒍᓘᓐᓂᑦ 
ᐊᒃᑐᐃᒐᔭᖅᑐᒥᒃ ᐱᕕᒡᔪᐊᖑᑎᓪᓗᒍᓘᓐᓃᑦ ᐋᓐᓂᐊᒥᒃ ᐱᔾᔪᑎᖃᓪᓗᓂ, 
ᓴᐳᒻᒥᒃᖠᒋᐊᖃᕐᓂᕈᓂᓘᓐᓃᑦ ᖃᓄᐃᖏᑦᑎᐊᖁᓗᒍ ᐃᓄᖕᓂᑦ ᓴᖅᑭᔮᕐᓗᓂ 
ᓱᕋᐃᕐᔪᐊᕋᔭᖅᐸᑦ ᐅᕝᕙᓘᓐᓃᑦ ᓱᕋᐃᕐᔪᐊᕋᔭᕈᓂ ᓇᖕᒥᓂᕆᒧᔭᐅᔪᒥᒃ; (emergency 
situation) 
 
“ᓯᕗᓂᐊᓂ ᐊᑐᓕᑐᐃᓐᓇᕆᐊᓕᒃ” ᐊᔾᔨᖓᓂᒃ ᑐᑭᖃᖅᑐᖅ ᐃᓚᒃᑲᓐᓂᖓᓂ 2(1) 
ᑲᓇᑕᐅᑉ ᓴᐳᓐᓂᐊᕐᑎᖏᑕ ᐱᖁᔭᖓ (ᑲᓇᑕᒥ) ᐱᖃᓯᐅᑎᓪᓗᓂᓗ ᐃᓚᒋᔭᐅᔪᓄᑦ 
ᑲᓇᑕᐅᑉ ᐅᓇᑕᖅᑐᕋᓛᖏᓐᓄᑦ; (reserve force) 
 
“ᐱᔨᑦᑎᕋᐃᓂᖅ” ᑐᑭᓕᒃ ᐊᑐᓚᐅᑲᒃᑎᓪᓗᒍ ᐱᔭᒃᓴᖏᓐᓄᑦ ᓯᕗᓂᐊᓂ 
ᐅᑐᓕᑐᐃᓐᓇᕆᐊᓕᖕᓄᒃ, ᐊᒻᒪ ᐱᖃᓯᐅᑎᓪᓗᓂ (service) 

(a) ᐱᖃᑕᐅᓪᓗᓂ ᐊᐅᓚᑕᐅᔪᒥᒃ, ᐃᖃᐃᓕᓴᕐᓂᒃᑯᑦ, ᐃᓕᓐᓂᐊᕐᓂᒃᑯᑦ, 
ᕿᓂᕐᓂᒃᑯᑦ ᐸᖅᓴᐃᓂᕐᒧᓪᓗ, ᑐᐊᕕᕐᓇᖅᑐᒃᑯᑦ ᐅᕝᕙᓘᓐᓃᑦ 
ᐊᓯᖏᓐᓂᒃ ᐅᓇᑕᖅᑐᒃᓴᒃᑯᓐᓂᖔᖅᑐᓂᒃ, ᐊᒻᒪ  

(b) ᐃᓅᓕᓴᖅᑕᐅᑎᓪᓗᒍ, ᐸᓚᖅᓯᐅᒪᑎᓪᓗᒍᓘᓐᓃᑦ ᐃᑲᔪᖅᑕᐅᑎᓪᓗ 
ᐱᓪᓗᒍ ᑎᒥᒥᒍᑦ ᐃᓱᒪᒥᒍᓘᓐᓂᑦ ᐊᒃᓱᕈᑎᖃᖅᐸᑦ ᐱᔾᔪᑎᖃᕐᓗᓂ 
ᐱᖃᑕᐅᓂᕐᒥᓄᑦ ᐊᐅᓚᑕᐅᔪᒥᒃ, ᐃᖃᐃᓕᓴᕐᓂᒃᑯᑦ, 

ᐃᓕᓐᓂᐊᕐᓂᒃᑯᑦ, ᕿᓂᕐᓂᒃᑯᑦ ᐸᖅᓴᐃᓂᕐᒧᓪᓗ, ᑐᐊᕕᕐᓇᖅᑐᒃᑯᑦ 
ᐊᓯᖏᓐᓂᓘᓐᓃᑦ ᐊᓯᐊᒍᓪᓗ ᐅᓄᑕᖅᑐᒃᑯᑦ ᖃᓄᐃᓕᐅᖅᑕᖓᓂ.  

 
ᓄᖅᑲᖓᓚᐅᑲᒃᑎᑕᐅᔪᓐᓇᕐᓂᖓ 
39.10. (1) ᐱᔾᔪᑎᖓ ᐃᓚᖏᑦ 39.11 ᐊᒻᒪ 39.12, ᐃᖅᑲᓇᐃᔭᖅᑎᓪᓕᒫᑦ 
ᐱᔪᓐᓇᕐᓂᖃᖅᑐᖅ ᐊᒻᒪ ᐱᖁᔭᐅᔪᓐᓇᖅᖢᓂᓗ ᓄᖅᑲᖓᓚᐅᑲᒡᓗᓂ ᐃᖅᑲᓇᐃᔮᒥᓂᒃ, 
ᐊᑭᓕᖅᑕᐅᖏᓪᓗᓂ, ᑕᐃᑲᙵᑦ ᐱᔾᔨᑦᑎᕋᐃᑎᓪᓗᒍ  

(a)  ᐃᓚᒋᔭᐅᒃᐸᑦ ᓯᕗᓂᐊᓂ ᐊᑐᓕᑐᐃᓐᓇᕆᐊᖃᖅᑐᓂᒃ; ᐊᒻᒪ  
(b)  ᐃᖅᑲᓇᐃᔭᕐᓂᕈᓂ ᑕᐃᑲᙵᑕᐃᓐᓇᖅ ᐃᖅᑲᓇᐃᔭᕐᕕᒋᔭᒥᓂᒃ 

ᑕᖅᑭᓂᒃ ᐊᕐᕕᓂᓕᖕᓂᒃ ᐃᖅᑲᓇᐃᔭᐃᓐᓇᕐᓗᓂ.  
 
ᓇᓗᓇᐃᒃᑯᑕᖅ  
 (2) ᐃᖅᑲᓇᐃᔭᖅᑎ ᐱᓇᓱᐊᕋᖅᔭᖅᑐᒥᒃ ᐅᓇᑕᖅᑐᒃᓴᓄᑦ ᓄᖅᑲᖓᓚᐅᑲᒃᑲᔭᖅᑐᒥᒃ 
ᐃᖅᑲᓇᐃᔭᕐᕕᖓᓄᑦ ᑎᓴᒪᓂᓪᓗᐊᓂᒃ ᐱᓇᓱᐊᕈᓯᓂᒃ ᓇᓗᓇᐃᖅᓯᒪᓗᓂ ᑎᑎᖅᑲᑎᒍᑦ 
ᓄᖅᑲᖓᓚᐅᑲᒍᒪᓗᓂ, ᐅᕝᕙᓘᓐᓃᑦ ᓈᒻᒪᖏᒃᑯᓂ ᖃᓄᐃᑦᑐᓂᖓᓄᑦ ᑐᓂᓯᓇᓱᒡᓗᓂ 
ᑎᓴᒪᓂᒃ ᐱᓇᓱᐊᕈᓯᕐᓂᑦ ᓇᓗᓇᐃᖅᓯᒪᓱᒡᓗᓂ, ᐃᖅᑲᓇᔭᖅᑎ ᐃᖅᑲᓇᔭᕐᕕᖓᓄᑦ 
ᓇᓗᓇᐃᕐᓗᓂ ᓇᓗᓇᐃᖅᓯᑲᐅᑎᒋᓗᓂ ᓈᒻᒪᒃᑐᒥᒃ ᐊᔪᕈᓐᓂᑐᐊᕈᓂ.  
 
ᖃᓄᐃᑦᑐᓂᖓ ᓇᓗᓇᐃᖅᑕᖓ  
 (3) ᓇᓗᓇᐃᖅᓯᒪᔪᖅ ᐱᖁᔭᐅᓯᒪᔪᒥᒃ ᐊᑖᓂ ᐃᓚᒃᑲᓐᓂᖓᓂ (2) 
ᑐᓂᓯᔭᕆᐊᖃᖅᑐᖅ ᐅᓪᓗᖓᓂ ᓄᖅᑲᖓᓚᐅᑲᖕᓂᐊᖅᑎᓪᓗᒍ ᐱᒋᐊᕐᓂᖓᓂ ᐊᒻᒪ 
ᐅᓪᓗᖏᑦ ᐊᑐᖅᓂᐊᖅᑐᑦ ᐃᓱᓕᓐᓂᐊᖅᑎᓪᓗᒍ.  
 
ᐊᓯᔾᔨᖅᑎᓪᓗᒍ ᐅᓪᓗᖓᑕ ᐃᓱᐊᓕᕕᖓ  
 (4) ᐅᓪᓗᖓᑕ ᐃᖅᑲᓇᐃᔭᖅᑎᐅᑉ ᓄᖅᑲᖓᓂᐊᕐᓂᕆᔭᖓ ᐃᓱᓕᕝᕕᖓ 
ᐊᓯᔾᔨᖅᑎᓪᓗᒍ, ᐃᖅᑲᓇᐃᔭᖅᑎ ᑐᓂᓯᒐᔭᖅᑐᖅ ᓇᓗᓇᐃᖅᓯᓗᓂ ᐃᖅᑲᓇᐃᔭᕐᕕᖓᓂ 
ᓄᑖᒥᒃ ᐃᓱᓕᕝᕕᖓᓄᑦ ᑐᓂᓯᑲᐅᑎᒋᓗᓂ ᓈᒻᒪᒃᑐᒥᒃ ᐊᔪᕈᓐᓃᑐᐊᖅᐸᑦ.  
 
ᓈᒻᒪᒋᔭᐅᔪᑦ ᑐᐊᕕᕐᓇᖅᑐᖃᖅᑎᓪᓗᒍ  
 (5) ᐃᖅᑲᓇᔭᖅᑎ ᐊᖏᖅᑕᐅᒐᔭᖏᑦᑐᖅ ᓄᖅᑲᖓᓚᐅᑲᒍᒪᑎᓪᓗᒍ ᐊᑖᓂ ᑖᔅᓱᒪ 
ᐃᓚᖓᓂ ᑐᐊᕕᕐᓇᖅᑐᖃᖅᑎᓪᓗᒍ ᑭᓯᐊᓂ ᐃᖅᑲᓇᐃᔭᖅᑎ ᐃᖅᑲᓇᔭᓕᓵᖅᑎᓪᓗᒍ 
ᐅᕝᕙᓘᓐᓃᑦ ᑐᓂᔭᐅᓂᙱᑉᐸᑦ ᓇᓗᓇᐃᕈᑎᒃᓴᓂᒃ.  
 
ᓱᓕᓂᕋᕈᑎ ᐱᔨᑦᑎᕋᐃᓂᕐᒧᑦ  
39.11. ᐃᖅᑲᓇᐃᔭᖅᑎ ᑐᓂᓯᑐᐃᓐᓇᕆᐊᓕᒃ ᐃᖅᑲᓇᔭᖅᑎᓄᑦ ᐱᖁᔨᓗᓂ 
ᐅᓇᑕᖅᑐᒃᓴᓄᑦ ᓄᖅᑲᓚᐅᑲᒍᒪᓗᓂ ᐃᓕᓴᕆᔭᐅᔾᔪᑎᒥᒃ ᐱᔪᓐᓇᕐᓂᖃᖅᑐᒥᒃ ᓯᕗᓂᐊᓂ 
ᐊᑐᕈᓐᓇᖅᑎᑕᐅᔪᓂᒃ ᓇᓗᓇᐃᖅᓯᒪᓗᓂ ᐃᖅᑲᓇᐃᔭᖅᑎᐅᔪᖅ ᐃᓚᒋᔭᐅᒃᐸᑦ ᓯᕗᓂᐊᓂ 
ᐊᑐᕈᓐᓇᖅᑎᑕᐅᔪᓂᒃ ᐊᒻᒪ ᐱᖁᔭᐅᓯᒪᔪᓂᒃ ᐱᔨᑦᑎᕋᐃᓂᕐᒧᑦ.  

ᓈᒻᒪᒋᔭᐅᔪᓐᓇᖅᑐᖅ ᐊᒃᓱᕈᕐᓂᖓᓄᑦ 
39.12. (1) ᐊᖏᖅᑕᐅᑎᓪᓗᒍ ᐅᓇᑕᖅᑐᒃᓴᓄᑦ ᓄᖅᑲᖓᓚᐅᑲᖕᓂᖓᓄᑦ ᐃᖅᑲᓇᐃᔭᖅᑎ 
ᐃᖅᑲᓇᐃᔭᕐᕕᖓᓄᑦ ᐋᖅᑭᐅᒪᑎᑕᐅᓗᓂ ᐊᒃᓱᕈᕐᓂᖓᓄᑦ, ᐃᖅᑲᓇᔭᖅᑎ 
ᐱᖁᔨᑐᐃᓐᓇᕆᐊᓕᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᖓᓂᒃ ᐱᖁᔭᐅᓯᒪᔪᓂᒃ 
ᐊᖏᖅᑕᐅᑎᑦᑎᓗᓂ ᓄᖅᑲᖓᓚᐅᑲᒍᒪᓗᓂ.  
 
ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᖓᑦ ᑐᓂᓯᑐᐃᓐᓇᕆᐊᓕᒃ ᓈᒻᒪᒋᔭᐅᔪᓐᓇᖅᑐᓂᒃ 
 (2) ᐱᖁᓯᒪᔭᖓᑕ ᐃᖅᑲᓇᐃᔭᖅᑎ ᐊᑖᓂ ᐃᓚᒃᑲᓐᓂᖓᓂ (1), 
ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᖓᑦ ᓈᒻᒪᒃᓴᑐᐃᓐᓇᕆᐊᓕᒃ ᐱᖁᔭᐅᓯᒪᔪᒥᒃ 
ᐊᖏᕐᓗᓂ ᐅᓇᑕᖅᑐᒃᓴᓄᑦ ᓄᖅᑲᖓᓚᐅᑲᒃᑎᑦᑎᓗᓂ ᐃᖅᑲᓇᔭᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᖓᑦ ᐃᓱᒪᒋᒃᐸᒍ ᐊᖏᕐᓗᓂ ᓄᖅᑲᖓᓚᐅᑲᒍᒪᓂᖓ ᐃᖅᑲᓇᔭᐃᖅᑎᒧᑦ 
ᐊᒃᓱᕈᕐᓂᖓᓄᑦ.  
 
ᐱᖁᔭᐅᖏᓐᓂᖅ 
39.13. ᐃᖅᑲᓇᐃᔭᖅᑎ ᖁᔭᓈᖅᓯᒐᔭᖅᑐᖅ, ᓄᖅᑲᖓᑎᑕᐅᓗᓂ, ᓄᖅᑲᖅᑎᐅᓗᓂ, 
ᐃᓱᒪᒋᔭᐅᑦᑎᐊᕈᓐᓂᕐᓗᓂ, ᐊᐅᓚᑕᐅᓇᓱᐊᕐᓗᓂᓘᓐᓃᑦ ᐃᖅᑲᓇᔭᖅᑎᒧᑦ ᓱᖃᐃᒻᒪ 
ᐃᖅᑲᓇᔭᖅᑎ ᑐᒃᓯᕋᕐᓂᖓᓄᑦ ᓄᖅᑲᖓᓚᐅᐱᓪᓚᒍᒪᓂᖓᓄᑦ ᒪᓕᒡᓗᒍ ᑖᔅᓱᒪ ᐃᓚᖓᓂ, 
ᐃᓱᒪᒃᓴᖅᓯᐅᕈᑎᒋᓗᓂᐅᒡᓘᓐᓂᑦ ᐱᔪᒪᓂᕆᔭᐅᒥᓄᑦ ᐃᖅᑲᓇᐃᔭᖅᑎᐅᑉ 
ᓄᖅᑲᖓᓚᐅᐱᓪᓚᒍᒪᓂᕆᔭᒥᓄᑦ ᐊᑖᓂ ᑖᔅᓱᒪ ᐃᓚᖓᓂ ᐃᓱᒪᒃᓴᓯᐅᕈᑎᑐᐃᓐᓇᕐᓄᑦ 
ᐱᔪᒥᓇᖅᓯᑎᑦᑎᓇᓱᒡᓗᓂ ᐅᕝᕙᓘᓐᓃᑦ ᐃᓕᓐᓂᐊᖅᑎᑕᐅᓂᕐᒧᑦ ᐃᖅᑲᓇᐃᔭᖅᑎ.  
 
3. (1) ᐃᓚᑲᓐᓂᖓᓂ 67.1(2) ᐋᖅᑭᒋᐊᕐᑕᐅᓄᖅ ᐲᖅᑕᐅᑦᓗᓂ “ᐅᕙᓘᓐᓂᑦ 39.7” 
ᐊᒻᒪ ᐊᓯᑦᔨᕐᑕᐅᑦᓗᓂ "39.7, or 39.13”.  
 
 (2) ᑎᑎᕋᕐᓯᒪᔪᖓ 67.1(2)(a.1) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ “Part V” ᐊᒻᒪ 
ᐊᓯᑦᔨᕐᑕᐅᑦᓗᓂ “ᐃᓚᖓ V, V.1 or V.2, ᖃᓄᐃᓂᖓ ᒪᓕᒃᓗᒍ”. ᐊᒻᒪ ᐱᖅᑕᐅᑦᓗᓂ 
“or 39.7” ᐊᒻᒪ ᐊᓯᑦᔨᕐᑕᐅᑦᓗᓂ “, 39.7, or 39.13”.  
 
4.  ᑎᑎᕋᕐᓯᒪᔪᖓ 72(n) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ ᐅᕙᓘᓐᓂᑦ 
"ᕿᑐᖓᕐᑖᓂᐊᓗᓂ ᕿᑲᑲᐃᓐᓇᕐᑐᖅ" ᐊᒻᒪ ᐊᓯᑦᔨᕐᑕᐅᑦᓗᓂ ", ᕿᑐᖓᕐᑖᓂᐊᓗᓂ 
ᕿᑲᑲᐃᓐᓇᕐᑐᖅ, ᐅᕙᓘᓐᓂᑦ ᐅᓇᓕᒃᓴᐃᑦ ᕿᑲᑲᐃᓐᓇᕐᑐᑦ”.  

